
ПУТИН МЕН БАЙДЕН 
НЕ ШЕШТІ?

Женевада әлемдік держава саналатын Ресей 
мен АҚШ президенттері Путин мен Байден саммит 
өткізді. Жиында белгілі бір келіссөздер жүргізе 
алмаса да екі елдің басшылары да бұл бас қосуды 
жоғары дәрежеде бағалады. Президенттер бір-біріне 
өздерінің келіспеушіліктерін айтып, өзара келісімшарт 
та жасасты. Осыған орай ВВС арнасы Солтүстік 
Америкадағы арнаның редакторы Джон Сопелдің 
талдауын қосып «Байден мен Путин Женева саммитін 
мақтағанымен, өзара келіспеушіліктер әлі сақталуда» 
тақырыбында мақала жариялады.

Жиыннан соң Байден келіссөздер жүргізілгенімен, аса 
маңызды мәселелер шешілді деуге келмейтінін және Ресей 
кезекті қырғи-қабақ соғысты қаламайтынын айтты. Ал 
Путин өз кезегінде Байденнің тәжірибелі саясаткер екенін, 
сондықтан кездесу бір демде өткенін жеткізді. Үш сағатқа 
созылған жиын жоспарланған уақыттан бұрын аяқталған. 
Екі ел басшылары бұл жиынға ұзақ уақытты жұмсаудың 
қажет еместігін, өзара қарым-қатынас жақсарғанын 
мәлімдеді. 

Жиында АҚШ президенті Путинге сыйлық ретінде 
тапсырыспен жасалған президенттік стильдегі көзілдірік 
пен хрустальды буйволдың мүсінін сыйлады. Ал 2018 
жылы Трампқа футбол добын сыйлаған Ресей басшысының 
қандай сыйлық сыйлағаны белгісіз. Келіссөздерге келер 
болсақ, материалда екі ел басшы лары ядролы қаруды 
басқару туралы келісімге келу жолын қарастырған. Соны-
мен қатар олар астаналарына мемлекеттік елшілерді 
қайта жіберуге келіскен. Елшілер АҚШ-тың президенттік 
сайлауы кезінде Ресейдің сайлауға араласты деп айып-
талуына байланысты орындарынан кетіп қалған болатын.

Дегенмен, басылым екі ел киберқауіпсіздік, Украина 
мен қамауда жатқан оппозиционер Навальныйге байла-
ныс ты ешқандай келісімге келе алмағанын жазады. Бірақ 
Байден Навальный түрмеде қайтыс болса, Ресейге деген 
әлемдік көзқарас теріс жағына өзгеретінін айтқан.

Саммиттің алдында екі ел басшылары да қарым-
қатынас деңгейі өте төменде екенін айтқан. Сонымен 
қатар жиын басында Путин өзара тұтқындармен алмасу 
арқылы бір ымыраға келуге болатынын меңзеген. Ал 
кибершабуыл туралы мәлімдемені жала деп, Путин 
Ресейге жасалған көп шабуылдың америкалық кибер-
шабуылшылардың ісі екенін айтқан. Ал Байден Ресей 
билігіне инфрақұрылымдық маңызы бар су мен энергия 
секілді нысандарды шабуылдан қорғау керектігін 
ескерткенін алға тартқан.

«Мен оған қарап «Егер кибершабуылшылардың Ресей-
дің мұнай кен орындарындағы құбырларды басып алса 
өзіңізді қалай сезінесіз? Шабуыл орын алса біздің жауап 
дәл осындай болмақ» деп ескерттім», – дейді Байден 
жиыннан кейін берген сұхбатында.

Сонымен қатар екі президент те адам құқығы, әсіресе 
қарсылық білдірген митингілер мәселесінде қарама-
қайшы пікір айтқан.

Путин АҚШ-тың 24 күнге аштық жариялаған 
Навальный ға деген алаңдаушылығын орынсыз деп 
танып, оған ешқандай қысым көрсетіліп жатпағандығын 
алға тартқан. Ресей президенті Навальныйдың заңды 
бұзғанын және Германиядан емделіп келген соң 
түрмеге қамалатынын ескерткенімен, ол бұл ескертуге 
құлақ аспағанын айтқан. Сондай-ақ Путин өз елінде 
Капитолиядағыда көтеріліс пен «Black Lives Matter» 
секілді қозғалыстың болғанын қаламайтынын жеткізген.

Байден өз кезегінде жауап ретінде АҚШ-та адам құқы-
ғы әрқашан басты назарда болатынын сөз еткен.

Журналистердің «Ресей не үшін АҚШ-пен бірігіп 
жұмыс істегісі келеді?» деген сұрағына Байден «Қытай 
олар ды қыспаққа алуда. Бірақ олар қалай да әлемдік дер-
жава болып қалғысы келеді», – деп жауап берген.  

Баспасөз мәслихатында тілшінің «Байден Путинге 
сенеді ме?» дегеніне АҚШ президенті басын изеген. 
Дегенмен баспасөз жиынынан кейін Ақ үй «Байден басын 
изеп журналистерге алғысын ғана білдірді» деп Twitter-де 
жазба жариялады.

Ал ВВС арнасының Мәскеудегі тілшісі Сара Рейнсфорд 
Путин Ресейдің экономикасы әлдеқайда төмен бол ғанымен, 
ядролық қаруы бар держава екенін, сол үшін Байден 
келісімге келгісі келетінін айтуға ұмтылды деп жазған.

Екі ел басшысы қатысқан Саммитке байланысты 
арнаның Солтүстік Америкадағы редакторы Джон Сопел 
«Лайықты қарсылас» атты аналитикалық материалы да 
бұл мақаладан орын тапты.

Редактор бұл жиын арқылы Байден шиеленіскен 
сұрақтарды талқылағанын жетістік деп санауы мүмкін 
екенін жазады. Д.Сопел өзі қатысқан баспасөз жиынында 
Байден «Мен Трамп емеспін» деген ұстанымын жұрт 
назарына ұсынғысы келгенін жазған. Сондай-ақ редак-
тор өз жазбасында АҚШ президенті Ресей олардың 
киберқауіпсіздік, адам құқығы туралы ескертуін назарға 
ұстамаса Америка нақты қандай жауап беретінін 
түсінбегенін де қосқан. 

Сондай-ақ редактор «Путин Мәскеуге барған соң 
«Мұның барлығын айтқанымен ол не істейді?» деп 
ойлайтынына сенімдімін. Кейін Ресей мұны білгісі 
келгенде, Байденнің шешім қабылдауы керек болады», – 
дейді өз талдау мақаласында.

Елімізде маусым айының үшінші жексенбісі – медицина қызметкерлерінің 
айтулы мерекесі. Осы күні дәрігерлердің еңбегі еленіп, арнайы құрмет көрсетіледі. 
Денсаулығымыз сыр беріп, жанымыз қысылғанда қасымыздан табылып, көмек 
қолын созатын ақ халаттылар қауымын басылым беттерінде әрдайым дәріптеп 
келеміз. Бүгін міне, мереке қарсаңында жедел жәрдем қызметінің бір күнімен 
танысуды жөн көрдік. Басында кірер есікті шатастырып, кезекші-диспетчерлік 
бөлімге бас сұқтық. Мұнда қызу жұмыс жүріп жатыр. Барлық қызметкер бос емес. 
Соған қарағанда, таңмен таласып жедел жәрдемнің көмегіне жүгінетіндер қатары 
көп екенін аңғарасың.

Біз барғанда диспетчер қызметінде 34 жылдан бері осы салада жұмыс істейтін 
Дина Әлжанова отырды. Оның жұмысы – негізгі бекеттен түскен шақыртуды 

қабылдап, жақын маңдағы бригаданы науқастың мекен жайына бағыттау. Облыс 
бойынша барлық қоңырау негізгі бекетте қабылданады. Ол жердегі мамандар  

дереу автоматтандырылған «КӨМЕК» жүйесі арқылы қосқалқы бекеттерге хабар 
береді. Қарап отырсаңыз, мұндағы телефонға тыныштық жоқ. Шақырту қабылдаған 

дәрігерлер, межеге жеткенше асығатын көлік жүргізушілері, дәрі-дәрмек қобдишасын 
жанынан бір елі тастамайтын фельдшерлер зыр жүгіріп жүр. Осыған қарап, бұл жердегі 

қайнаған жұмыстың жауапкершілігі мен маңызын ұғынасың. Себебі, мұнда адам өмірі мен 
тағдыры тікелей шешіледі.

Уақытпен 
санаспайтындар

Бүгінде облыстық 
медициналық жедел 
жәрдем стансасы 

күніне 1300-ден 
аса шақырту 

қабылдайды. Ал 
мереке қарсаңы 

мен демалыс 
күндері бұл 
көрсеткіш 

тіпті көбейеді. 
Қашанда 

ауырып, жаны 
қысылған 

жанның 
қасынан бірінші 

табылатын 
жедел жәрдемің 
ақ халатты абзал 

жандары қандай 
құрметке де лайық.

пандемиямен күрестегі бір жыл

мені аман алып қалған меЙіРім
«– ...Өмірімнің бәрі көз алдыма 

келген сәт еді, бұл. Ажалмен 
арпа лысқан сол бір кезді ұмыта 
алмаспын.

–  Ол күндер де артта қалды. От-
басыңызға аман-есен оралдыңыз. 
Құпия болмаса, індеттен қалай 
айық тыңыз?

– Мені бір тылсым күш 
аман алып қалды. Аурухананың 
сыртында, айна ламда мейірім-
діліктің шуағын сездім. Көмек 
қолын созған әрбір жаннан қуат 
алып, келешекке деген сенімді 
жоғалтпадым. Мен секілді талай 
адамды да аман алып қалған – сол 
мейірімділік».

Бұл – мақаланы әзірлеу ба-
рысын да вирус жұқтырып, бір өліп, 
бір тіріл ген ажалдың аранынан 
аман қалған кейіпкермен болған 
диалогтан үзінді. Бізге әңгіменің 
ерекше әсер еткен осы тұсы 
пандемия кезіндегі адамдардың 
бір-біріне деген мейірімі мен 
жақсылығын жете сараптауға 
түрткі болды. 

Әлем реңін өзгерткен індеттің 
жер бетіне жайылғанына жылдан 
асты. Алғашында вирустың құр-
лық асып таралатын қауқары 
барын елемеген жұрт «ары 

асса, Қытайдан қайтар» деген 
үмітпен қамсыз жүрген. Алайда 
көп өтпей коронавирус Еуропа 
мен Америкаға дейін жетіп, бір 
сәтте жер-ғаламды құрсауына 
алып үлгерді. Жағдайдың бұлай 
ушығуына дайын болмаған 
әлем елдері шекара қымтап, оқ-
шауланғанша қаншама отбасы 
қара жамылып, тәж-тажалдың 
тырнағына іліккен миллиондаған 
науқас жарық дүниемен қошта-
сып кете барды. 

Қазақстанда да жағдай мәз 
емес-тұғын. Оттегі аппаратының 

аздығы, ауруханадағы орын тап-
шылығы, оттегі жетіспеушілігі 
мәселесі отандық денсаулық сақтау 
саласын біраз әбігерге салғаны 
мәлім. Оған қоса дәріханада – 
кезек, елде – карантин. Халық 
«Ендігі күн не болмақ?», «Бала-
шағаны қалай асыраймын?», 
«Оқшаулау қашанға дейін жалға-
сады?» деген сан сауалға жауап 
алуға асығып, үрейлене бастаған. 
Дегенмен көптің демеуі мен 
жұмыла көтерген жүк қос бүйірден 
қысқан қиындықты аластағандай 
сезілді. Оның үстіне көп өтпей 
карантиндегі халыққа қаржы 
бөлініп, оқшаулаудың да оңтайлы 
тұсы көрінген шақта сенім де 
ширай түскені бар. 

Байқағанымыз, түздегі өмірге 
бой үйреткен қоғам үйге енгеннен 
ағайын ның қадірі артып, ата-ана 
мен баланың қарым-қатынасы 
нығайды. Отбасы құндылығы, 
өзара ой бөлісу дағдысынан жы-
рақтай бастаған қаншама шаңырақ 
қатесін түзеп, олқылықтың орнын 
тол тыруға үлгерді. Адамдар ара-
сында мейірім еселеніп, жақсылық 
жа сауға пейілді жанның қатары 
көбейді, кенет... 

Бұл мәселеге байланысты қалалық ішкі саясат 
бөлімінің басшысы Парасат Жаңабергеновтің 
атынан жауап хат келді. Онда биыл Егемен, Арасан, 
Ақбидай көшелерін қосатын бас жолға тас жол төсеу 
жұмыстары жүргізелітіні жазылған. Бұл жұмыстарды 
конкурс жеңімпазы атанған «АРТ Орда» ЖШС 
мердігер мекемесі жүргізбек. Олар өз жұмысын шілде 
айында бастауды жоспарлап отыр екен.

Одан бөлек қалалық құрылыс бөлімі тарапынан 
«Егемен» көшесін инфрақұрылыммен қамтамасыз ету 
үшін, яғни ауыз су мен электр желісін жүргізу үшін 
жоба-сметалық құжаттарын әзірлеуге жататын көше 
тізіміне алынғаны жазылған.

Бөлім бұл көшеге баса назар аударып, жұмыстардың 
жүйелі және дұрыс орындалуын өз қатаң бақылауына 
алады дегенге сенім мол. 

А.ЖАЙҚОНЫСҰЛЫ

сынға жауап

Газетіміздің 12 маусымдағы №46 санында «Егемен елдің «Егемен» 
көшесі: сусыз, жарықсыз, жолсыз» тақырыбында мақала жарық 
көрген болатын. Онда біз тұрғындардың өтініші бойынша КБИ шағын 
ауданындағы ауыз су, жарық пен жол жайын көтерген едік. 

жазылған жаЙдың 
жаңғыРығы

«Ақмешіт апталығы» газетінің ресми сайтында 
редакцияға хабарласуға болатын нөмір бар. Бірде сол нөмірге 
тұрғындардан қоңырау келіп түсіп, олар өз өтінішін білдірді. 
Олар көтерген мәселе – балалар оқитын мектептің жоқтығы. 
«Астана-1», «Астана-2» шағын ауданында шамамен 1050 пәтер 
бар. Әр пәтерден бір баладан санағанның өзінде 1000 мектеп 
оқушысы бар. Бірақ жақын жерде мектеп жоқ. Осы мәселені 
зерттеу үшін біз де білек сыбана кірістік.

МЕКТЕБІ ЖОҚ 
МЫҢ БАЛА

Ақмешіт АптАлығы

партиялық бақылау

Электронды кітап шыққалы баспа 
өндірісінің дамуы бәсеңдеп қалды. 
Жүздеген, мыңдаған таралыммен 
шы ғатын кітап саны азайды. Кітап 
сататын дүкендерге, кітапханаларға 
баратын адам санына бұрынғыдай көңіл 
толмайды. Осылайша, қағаз кітаптың 
орнын сандық кітап басып келеді. 

Сандық кітаптың тиімді тұстары да 
жетерлік. Электронды құрылғылардың 
басты жетістігі – көптеген құжатты 
сақтай алуы. Дәл сол секілді электронды 
кітаптарға да талай том кітаптар сияды. 
Қағаз бетіндегі кітаптан артықшылығы 
көлемінің аздығы, толық мәтінді іздес-
тіру мүмкіндігі, гарнитура мен қаріп 
кеглін тез әрі оңай ауыстыра алу 
мүмкіндігі, кітап мәтінін аудио түрінде 
тыңдай алу, жарықсыз-ақ кітапты оқи 
беру, таралымның арзандығы, қағаз 
бетіндегі кітаппен салыстырғанда 
шығару уақыты әлдеқайда жылдам 
болуын да. Сандық кітапты қалаған 
жеріңізде, қалаған уақытта оқи беруге 
де болады.

«Кітапты қолыңа алып парақтаған-
ның орны бөлек. Кез келген адамның 
бойында бұғып жататын шығармашылық 
қабілетті өрістетіп, өрбітіп, айналаны 
тануға ұмтылдыратын, шабыт беретін 
дүние – кітап. Және рухани қазына – ой 
мен сананың, ақыл мен білімнің алтын 
діңгегі. 

Алайда қазір кітап оқудың заманауи 
үлгісі қалыптасқан. Электронды кітап-
ты бүгінде орта буын өкілдері мен 
жастар жиі оқиды. Оны өзіңіздің ұялы 
телефоныңызға немесе күнделікті қол-
данатын ноутбугыңыз арқылы оқи беруге 
болады. Бірақ, электронды кітапты оқу 
кітапты қолға алып оқығанмен бірдей 
әсер қалдыра ала ма, жоқ па деген сауал 
туындайды. Гаджет парақтау алдымен 
адамның көз жанарын зақымдаса, 
екіншіден, шимайлы беттерді ұзақ уақыт 
оқып отыру ыңғайсыздық туғызады. 
Ерекшелігі ол үнемі қолыңызда жүре-
ді, артық орын алмайды, кез келген 
уақытта, қалаған орында оқи беруге 
болады. Кітапты қолыңа алып, жата-
жастана отырып парақтағанның орны 
әсте бөлек. Біріншіден, кітаптың маз-
мұны мен тақырыбына сай безен-
дірілген мұқабасы, көркемделуі, мә-
тін ге сәйкес суреттері оқырманға 
ерек  ше әсер қалдырып, толықтай оқып 
шығуға ынталы етеді. Екіншіден, кітап 
білім құралының бастапқы эталоны 
болғандықтан электронды оқулықтан 
әлдеқайда жоғары орында қала береді. 

Зейінімді арттырып, білімімді шың-
даймын деген адамға қазір барлық 
мүмкіндік бар. Әрине, әркім қажетіне 

қарай таңдау жасауға әбден құқылы», – 
дейді  «Халық»  газетінің  бас  редакторы 
Н.Әбжанұлы.

Лондондағы «Silk Road Media» 
ком паниясын құрушыларының бірі – 
белгілі баспагер Марат Ахмеджанов 
өзінің бір сұқбатында электронды 
нұсқадағы кітап жайлы: «Электронды 
кітап тез дайындалады, бағасы да 
арзан болады. Қазір әлемде кітаптың 
сандық нұсқасы тиімді болып жатыр. 
Ондай кітаптарды компьютерлерден 
ғана емес, телефондар арқылы да 
оқуға болады. Оны сатып алудың 
жолы жеңіл. Экологияға пайдасы көп. 
Қағаз шығындамайсың. Баспагерлер 
үшін электронды кітаптың табысы 
қағаз кітап сатқанмен бірдей. Әрине, 
электронды кітап қағаз кітапқа 
қарағанда бес есе арзан тұрады. Алайда 
оған қағаз шығындамайсың, тасымал 
жасамайсың, сақтандыруға бермейсің. 
Егер біз сол шығындарды есептейтін 
болсақ, электронды кітаптың пайдасы 
қағаз кітаптан түсетін пайдамен бірдей 
болады. Жалпы, Ұлыбританияда бас-
па гер он пайыздай таза табыс көрсе, 
табысты бизнес болып есептеледі. Ал 
электронды нұсқада сенің табысың елу 
пайызды құрайды. Яғни таза табысы 
қағаз кітаппен бірдей болады», – дейді. 

Еуропада кітап сақтау шығыны шаш-
етектен болғандықтан, олар электронды 
кітаптарды шығарғанды жөн көреді. Ал 
біздің ел ше? Бізде де ондай кітаптарға 
жас буынның арасында сұраныс артып 
келеді. Техника мен ақпараттық кеңістік 
дамыған кезеңде мұндай сұраныстың 
болуы қалыпты құбылыс. Тіпті мектеп 
қабырғасындағы оқушылар үшін өте 
ыңғайлы құрал болмақ. Олардың 
ойынша салмағы бес-алты келіден 
асатын үлкен кітаптарды арқалағанға 
қарағанда, сыйымдылығы көп кітаптың 
сандық нұсқасын пайдалану әлдеқайда 

тиімдірек. Алайда бұл – басты басымдық 
емес. Олар  барынша көп білім алып, 
материалдарды бірнеше рет қайталап 
тыңдауға, сондай-ақ тапсырмалардың 
дұрыс жауаптарын бірден білуге мүм-
кіндік береді.

Электронды кітаптың жалпы сапасы 
қандай? Сандық форматтағы оқулықтар 
кітап секілді тұрақты емес. Олардың 
ішінде мультимедиялық құралдар бол-
ғандықтан дамытып, өзгертіп тұруға 
мүмкіндік бар. Оның кітапқа қарағанда 
атқаратын қызметі де кең әрі жан-жақты. 
Оқулықтарды қазақ және орыс тілін  бір 
сандық баспа шеңберінде қамтамасыз 
етуге болады. 

«Кітап – ол рухани қазына. Қазір 
заман өзгерді, өмірді смартфонсыз, 
компьютерсіз елестету мүмкін емес. 
Сондықтан көбісі электронды кітап-
ты оқығанды жөн санайды, оның 
артық шылығы  асыққанда уақытын 
үнемдеу, жол жүрсе кітапты тасып 
жүрмеу және кез келген жерде кітабын 
оқи алады. Бірақ екінші жағын да 
ойлау керек. Смартфонға көп үңілу 
денсаулыққа зиян. Заман ағымына 
қарай электронды кітап пен қағаз 
кітапты да қатар пайдаланған дұрыс 
шығар, бірақ кітапты қолыңа алып, 
парақтап   оқығанға не жетсін. Кітап – 
өмірлік ұстаз. Сондықтан жастар кітап 
оқуды күнделікті әдет қылуы тиіс», – 
деп пікір білдірді қалалық кітап ханалар 
жүйесіне қарасты №17 кітапхананың 
кітапханашысы Мира Оразбекова.

Келешекте электронды оқулық тар 
оқытудың ажырамас бөлігіне айна-
латыны сөзсіз. 

Аружан СЕЙДУЛЛА,
Қорқыт ата атындағы 

Қызылорда университетінің
ІІІ курс студенті

Әрине, саябаққа барып, аттрак-
ционға мінген жақсы. Балалар 
кәдімгідей қуанып қалады. Бірақ 
ондағы ойынға арналған құрылғылар 
қаншалықты қауіпсіз? Арнайы 
мамандар тексеріп, рұқсат берген бе? 
Қазіргі жағдайы қалай? Міне, осы 
мәселелерді бақылау мақсатында 
бейсенбі күні «Nur Otan» партиясы 
Қызылорда облыстық филиалы жанын-
дағы партиялық бақылау комиссиясы 
қалалық саябаққа барды.

Партиялық бақылау комиссиясы-
ның мүшелерін қалалық мәдениет 
бөлімінің мамандары мен саябақ 
басшылығы күтіп алды. Қазір қалалық 
саябақ Мырзахан Есдәулетов бас-
қаратын «Есхан и К» ДК сенімгерлік 
басқаруға берілген.

– Өткен жылдың қазан айынан 
бастап қалалық саябақты 5 жылға 
сенімгерлік басқаруға алдық. Жалпы 
бір маусымда түскен пайданың 75 
проценті мемлекетке өткізіледі. Биыл 
мамыр айынан бастап жұмысымыз-
ды бастадық, – деді Мырзахан 
Бауыржанұлы. 

Саябақтағы аттракциондардың 
тех никалық қауіпсіздігіне жауапты 
маман Темірболат Ермаханов балалар 
ойнауға арналған құрылғылардың 
жағдайы жақсы екенін жеткізді. Оның 

айтуынша, осы жылдың наурыз, сәуір 
айларында барлық аттракционды ар-
найы мамандар тексерген. 

Партиялық бақылау комиссиясы-
ның өкілдері балалар ойнайтын 
аттракциондардың құжаттарын тек  -
серіп, техникалық жағдайын бақы -
лады. Сонымен қатар аттрак цион-
дардың қаншалықты қауіпсіз екенін 
көрді. Бақылау барысында электронды 
қайықтарға арналған бассейннің суы 
ластанып кеткені, оны жиі ауыстырып 
тұру қажеттігі айтылды. Бұдан бөлек 

балалар ойнап жүргенде барынша 
қауіпсіздікті сақтау керектігі назарға 
салынды.

Саябақ басшысы Мырзахан 
Есдәулетов өңірімізде күн райы ыс тық 
болғандықтан адамдар кешкі сағат 21-
де келетінін айтып, сол себепті саябақ 
жұмысын түнгі сағат 24-ке дейін 
ұзартуды сұрады. 

Камила ДӘРІҚҰЛОВА,
Қорқыт ата атындағы Қызылорда 

университетінің 
III курс студенті

Ең алдымен мәселенің анық-қанығын біліп алу үшін сол 
шағын ауданға қарай жол тарттық. Расымен, шағын ауданға 
жақын жерде мектептің төбесі түгіл іргетасы да байқалмайды. 
Алайда тұрғындар тұрып жатқан пәтер қатары көп. Оның 
қасында тағы қаншама жер үй бар. Одан бөлек бірнеше 
көпқабатты үйдің құрылысы жүріп жатыр. Мектеп жоқ. Бұл 
шағын ауданның балалары қайда барып оқып жүргенін білу 
мақсатында тұрғындармен тілдестік.

– Көшіп келгенімізге 5 жыл болды. Үйде мектепке баратын 
екі балам бар. Жақын жерде мектеп жоқ. №264 мектепте 
оқушы саны көп, ал №101 мектеп «мекен жай бойынша 
бұл мектепке тиесілі емес» дейді. Бұл жерге мектеп керек. 
Балаларымыз қашықтағы мектепке барып оқуға мәжбүр. 
Олардың қауіпсіздігі үшін біз алаңдаймыз, – дейді №7 үйдің 
тұрғыны Алуа Бейсетаева.

Бұл жақтың балалары барып жүрген мектепке жету үшін 
біраз жолды артқа тастау керек болады. Қоғамдық көлікке 
мінудің өзі бір бейнет. Ата-аналар 21 бағыттағы көліктің 
осы аумақпен жүретініне қуанады. Десе де кейде ол көліктің 
өзі жеткіліксіз болып, адамдардың сыймай қалатын кездері 
болады. Бұл туралы №8 үйдің тұрғыны Сабина Шоланбаева:  
«Әзірге бір балам ғана мектепке барады. Келер жылы тағы 
біреуі мектеп табалдырығын аттамақ. Бірақ сол мектепке 
барудың өзі біздің жақта үлкен проблема. Кейде маршрут 
жетпей қалады. Балаларымызға жолда бірдеңе болып қала ма 
деп те алаңдаймыз. Сол үшін біздің шағын ауданға бір мектеп 
міндетті түрде керек», – дейді.

Бұл жердің тұрғындары әкімшілікке мектеп сұрап жүгінген 
көрінеді. Тұрғын С.Шоланбаеваның айтуынша, осы ауданның 
үлкен кісілері мектеп сұрағанда жобада бар екенін, үйлердің 
арт жағына салынатынын айтқан. Бірақ ол жерге қазіргі кезде 
тағы бірнеше көпқабатты үй салынып жатыр. 

Тұрғындар өтінішін жерге тастамай, мәселені көтеріп 
жазуды жөн көрген біз оның шешімін де табуға тырыстық. 
Сол мақсатта қалалық құрылыс бөліміне арнайы бардық. 
Бірақ бөлім бастығы орнында болмады. Әкімдікке кеткен. 
Сол жердегі жауаптылар бізді құрылыс бөлімінің заңгері 

Еділ Үмбетовке жіберді. Заңгер біз қойған мәселеге «Қазір 
білім бөлімі облысқа өтіп кеткендіктен бұл сұраққа облыстық 
құрылыс басқармасы жауапты», – деді. 

Бұл сұрақпен қалалық жер қатынастары бөліміне де 
жүгіндік. Бөлімнің сектор меңгерушісі Ғанибек Маратұлы 
бұл мәселе турасында аз да болса ақпарат берді. «Негізі бұл 
мәселемен облыстық басқарма айналысады. Қателеспесем 
бұл аумаққа егжей-тегжейлі жоспарлау жобасында мектеп 
қарастырылған. Ал оның құрылысы қашан басталатыны 
тапсырыс берушіге байланысты. Бұл туралы қалалық сәулет 
және қала құрылысы бөлімі білуі керек», – деді ол. 

Сектор меңгерушісі сілтеген жолмен қалалық сәулет және 
қала құрылысы бөлімінің басшысының да есігін қақтық. 
Мәселенің мәнісін түсіндірген соң бөлім басшысы Ғабит 
Қожахметов өзінде бар ақпаратпен бөлісті. «Егжей-тегжейлі 
жоспарлау жобасында мектеп бар. Шамамен балабақшаның 
қасына салынуы керек. Қателеспесем мектептің жоба-
сметалық құжаттары да дайын болуы керек», – деді Ғабит 
Тындыбекұлы.

МЕКТЕБІ ЖОҚ МЫҢ БАЛА

Сыбайлас жемқорлық әлеуметтік-экономикалық 
даму үде рісін, нарықтық экономиканың құрылуын, 
инвестициялар тарту процесін тежейді. Демократиялық 
мемлекеттің саяси және қоғамдық институттарына кері 
әсерін тигізеді, елдің болашақ дамуына елеулі қауіп 
төндіреді. Қазақстанның мемлекеттік саясатының негізгі 
басымдықтарының бірі сыбайлас жемқорлықпен күрес 
болып табылады.

Сыбайлас жемқорлықты білдіретін белгілердің 
бірі – пара алу не беру болып табылады. Пара дегеніміз 
лауазымды тұлғаның басқа бір тұлғадан лауазымына 
қатысты көрсететін қандай да бір қызмет түріне берілетін 
ақша немесе өзге игіліктерді алуы болып табылады.

Әлемде сыбайлас жемқорлықпен күресуді күшейту 
жұ мысы үздіксіз жүргізілуде және әрдайым жетілдірілуде. 
Әрбір мемлекет қолданатын сыбайлас жемқорлықпен 
күресу әдіс терінің жиынтығы өзгеше, ол елдің саяси және 
экономика лық тұрақтылығына ғана емес, сонымен қатар 
әдет-ғұрпы мен салт-дәстүрлеріне, діни ерекшелігі мен 
құқықтық мәдениет деңгейіне және аумағы бойынша 
алатын жеріне, халқының саны мен орналасу тығыздығына 
да байланысты болып келеді.

Н.АЛЫБАЕВА,
Қызылорда облысы бойынша ҚАЖ департаменті 

3К-169/5 мекемесінің жедел бөлімінің жедел уәкілі,
әділет аға лейтенанты

Жаз басталса болды, қала тұрғындары балаларын орталық саябаққа алып баратыны белгілі. 
Ондағы аттракциондар алыстан-ақ мен мұндалап, өзіне шақырып тұрады. Айналмалы үлкен 
карусельге мінгендер қаланы түгел көргендей әсер алады. Ал жоғарыға көтеріп, төмен қарай бірден 
тастап жіберетін «Циклоп» аттракционын жұртшылық «Америкалық горка» деп атайды. 

Орталық саябақ қаншалықты қауіпсіз?

Басы 1-бетте

Шағын 
ауданға жақын 

жерде мектептің 
төбесі түгіл іргетасы да 

байқалмайды. Алайда тұрғындар 
тұрып жатқан пәтер қатары көп. 

Оның қасында тағы қаншама 
жер үй бар. Одан бөлек бірнеше 

көпқабатты үйдің құрылысы 
жүріп жатыр. Мектеп 

жоқ. 

Әлем дамыған сайын технология өзгеріп жатыр. Қазіргі заманды 
смартфон, планшет, компьютерсіз елестету мүмкін емес. Цифрлық 
технологияның дамығаны сондай, том-томдап ұстап, оны парақтап, 
әр ашылған сайын иісін сезініп оқитын кітаптарды қолымызға 
алмайтын болдық. Себебі интернетте тегін де, ақылы да электронды 
кітаптар қаптап кеткен. Қалаған кітабыңды жүктеп алып, смартфон 
арқылы оқи бересің. 

ЭЛЕКТРОНДЫ КІТАП: 
АРТЫҚШЫЛЫҚ НЕДЕ, 
КЕМШІЛІК ҚАЙСЫ?

СыбайлаС жемқорлыққа жол жоқ

Еліміздің жарқын болашағы үшін қоғамда сыбайлас жемқорлық атымен болмауы тиіс. Қазақстанның 
әр азаматы «Сыбайлас жемқорлыққа қарсы іс-қимыл жөніндегі» заңды оқып алуы тиіс. Қоғамда сыбайлас 
жемқорлыққа төзбеушілік қасиетін бойға сіңдіру қажет. Ол біздің әрбір әрекетімізде, бойымызда қарсы 
тұрар төзбестік мәдениетін қалыптастыра білуімізде жатыр.

Дегенмен қалалық бөлімдердікі жай болжам ғана. Себебі 
қазір білім бөлімдері басқармаға қарасты болғандықтан 
бұл мәселемен де облыс айналысады екен. Сол себептен 
Қызылорда облысының құрылыс, сәулет және қала құрылысы 
басқармасына хабарластық. Басшысымен тіл десе алмасақ та 
сұрағымызды басқарма басшысының орынбасары Арнұр 
Әлібекұлына қоюдың мүмкіндігі туды. Ол мектеп құрылысы 
бас жоспарда бар екенін айтқанымен, нақты қай кезеңде 
салынатынын білім басқармасынан сұрау керектігін жеткізді.

Осылайша бір мәселемен төрт бөлімге хабарласқан 
біз облыстық білім басқармасының басшысы Ақзира 
Қасымоваға хат жолдадық. Басқармадан келген жауапта 
«Астана-1», «Астана-2» (СПМК-70) мөлтек аудандарына 
мектеп салу мәселесі Қызылорда қаласының бас жоспарында 
бекітілген», – деп жазылған.

Хатқа жауап жазған басқарма басшысының орынбасары 
Бердәулет Бағдатов бұл шағын ауданда салынатын мектеп 
600 орындық болатынын және өткен жылы Қызылорда 
қаласының әкімшілігі мектептің жоба-сметалық құжаттарын 
әзір легенін жазған. Қазіргі таңда жоба мемлекеттік 
сараптамадан өтіп жатыр. Сондай-ақ шағын ауданда мектеп 
жасындағы бала санының өсуін ескере отырып, мектеп 
құрылысын жекеменшік-мемлекеттік әріптестік аясында 
салу жоспарланып отыр екен. Басқарманың мәліметінше, бұл 
шағын аудандағы мектеп құрылысы бірінші кезекте салуды 
қажет ететін білім нысандарының қатарында көрінеді.

P.S. Өскелең ұрпақтың саналы болуы үшін 
сапалы білім алуымен қатар мектепке бару қолжетімді 
болуы керек екенін естен шығармау қажет. Білім 
ордасына барған баланың қауіпсіздігі де мектеп 
назарында болуы тиіс. Алыс мектепке барып жүрген 
баланың енді жақын арада өз мектептеріне баратынына 
тұрғындар қуанып қалар. Ал жауапты сала басшылары 
бұл мәселені мейлінше тез шешкені абзал. 

Аслан НҰРАЗҒАЛИ 



3 syr-media.kz
aqmeshit-aptalygy.kz

№48    19 маусым, 2021 жыл

Ақмешіт АптАлығы

Бекеттегі бригаданың барлығы 
шақыртуға кетіпті. Оларды күтуге  
тура келді. Қазіргі кезде мұнда жар-
ғақ құлағы жастыққа тимей, ты-
нымсыз еңбек етіп, тығырықтан 
шығар жол іздеп, қауіпті дерттің ал-
дын алуға атсалысып жүрген 929 
қыз меткер жұмыс істейді.  Оның 75-і 
дәрігер, ал 500-ден астамы орта буын 
қызметкерлері. Облыс бойынша 78 
жедел жәрдем тобы халыққа үздіксіз 
қызмет көрсетуде. Оның 50 тобы об-
лыстық жедел жәрдем стансасында. 
Ал 28-і  емханалар жанынан ашылған 
жедел жәрдем қызметінің топтары. 

Ең алдымен мекеме басшылығына 
жолығуды жөн санадық. Сөйтіп об-
лыстық медициналық жедел жәрдем 
стансасы бас дәрігерінің орынбасары 
Ғалия Нүрсейітованың жұмыс орнына 
бардық. Бізді жылы қабылдаған дәрі-
гердің жүзінен мейірімділікті бірден 
байқайсың. 

– Бүгінде жедел жәрдем 4 санат 
бойынша қызмет көрсетеді. Оның ішін-
де коронавирус алғашқы шұғыл са-
натта. Сондықтан мамандар діттеген 
жерге 10-15 минутта тез жетуі керек. 
Атап айтсақ, бірінші санатқа науқастың 
өміріне тікелей қауіп төнетін шұғыл 
медициналық көмек қажет жағдайда он 
минутта жету керек. Ал екінші санат 
бойынша науқастың өміріне қатер 
төнуі ықтимал, алайда тығырықтан 
медициналық көмексіз шығуға мүм-
кіндік болса, он бес минутта жетеді. 
Үшінші санатқа жататын науқастың 
денсаулығына қатер төнуі мүмкін, бі-
рақ жағдайды медициналық көмексіз 
реттеуге болады. Оларға жедел жәр-
дем қызметі 30 минут ішінде келуі 
керек. Сонымен бірге төртінші санат-
қа науқастың денсаулығына және 
өміріне тікелей қауіп төнбейтін жағдай 
кіреді. Оған бір сағат уақыт беріліп, 
емханалардағы жедел медициналық 
көмек бөлімшелеріне жүгіне алады. 
Мұндай бөлімшелер шақыртуды жұмыс 
күндері тәулік бойы қабылдайды. Соңғы 
жылдары жедел жәрдем стансасын 

соңғы үлгідегі санитарлы автокөлікпен 
жабдықтау бағытында біршама жұ-
мыс атқарылды. Былтырдың өзінде 
орталыққа 40 реанимобиль автокөлігі 
алынды. Олар заманауи медициналық 
құралдармен жабдықталған. Соның 
нәтижесінде қазір халыққа сапалы әрі 
тиімді қызмет көрсетіп отырмыз, – деді 
Ғалия Нүрсейітова.

Елімізде 2016 жылы Қызылорда 
мен Павлодар облыстарында жедел 
жәрдем қызметі бойынша пилоттық 
жоба енгізілген. Осылайша бұл сала 
облыстық мәртебеге ие болып отыр. 
Аталған жобаның негізгі мақсаты – 
облыс аумағында тұратын халыққа және 
«Батыс Қытай-Батыс Еуропа» көлік 
дәлізі бойындағы жолаушыларға дер 
кезінде жедел көмек көрсетуді жақсарту. 
Бүгінде аймақтың кез келген нүктесінде 
тұрып 103-ке телефон соға аласыз. 
Қоңырау бірден Сall-орталығына келіп 
түседі. Сондай-ақ қазір 103 бірыңғай 
оперативті бөлімі мен 112 – бірыңғай 
кезекші-диспетчерлік қызметі халыққа 
бірге қызмет көрсетеді.

Бүгінде халық «Бірінші байлық – 
денсаулық» екенін ұғынды. Өйткені 
адам үшін ең қымбаты – басының 
амандығы мен денінің саулығы екенін 
дәл осы уақыт дәлелдеп тұрғандай. Сон-
дықтан болар денсаулығы сыр берсе 
болды жедел жәрдемнің көмегіне жү-
гінеді. Қызметіне адал, елге жанашыр 
дәрігерлер осынау сын сағатта уақытпен 
санаспай әлемді жайлаған індетпен 
күресте аянбай тер төгіп жүр. Оның 
ішінде күн-түн демей, қас пен көздің  
арасында ұшып жүретін 103-тің маман-
дарын ерекше айтуға болады. 

Дабылы қосылған жедел жәрдем 
көлігі жаныңнан желдей ұшқанда, «Кім-
нің жағдайы нашарлап қалды екен, аман 
болсын» деген сөз ауызға түспесе де 
еріксіз ойға келеді. Тіпті ағайын-туысты 
түгендеп, кәдімгідей алаңдап қаласың. 
Бізге өз қызметіміз ұнайды. Десе де, 
ақ халат киіп, дәрігер болу мектептегі 
баланың арманы ғой. Бір кездері бізде 
медицина қызметкері болуды қиялдадық. 
Бүгін міне, араға қанша уақыт салып, ақ 
халат киіп, балалық арман орындалып, 

өзімізді дәрігер сезінудеміз. Қарап 
отырмай, шақырту күтіп отырған  фельд-
шерді әңгімеге тарттық. 

– Осы салада 33 жылдан бері жұмыс 
істеп келемін. Бұл уақыт аралығында 
қаншама шақырту мен жедел түрде 
көмек көрсететін түрлі жағдайға тап 
келдік. Өмір мен өлімнің арасында 
жатқан қаншама адамға алғашқы көмек 
көрсеттік. Біздің жұмыс физикалық 
жағынан да, рухани жағынан да қиын. 
Күн-түн демей кезекшілікке шығамыз, 
үзіліссіз жұмыс істеп, кез келген жер-
ге барамыз. Тіпті ауа райының қолай-
сыздығына қарамай жүре береміз. 
Науқасты құтқарып қалсаң, соған көмегің 
тисе, көңілің көтеріліп, шаршағаның 
басылып, жүрегіңді қуаныш кернейді. 
Ал кейде қанша тырыссаң да науқасқа 
көмектесе алмайтын кезің болады. 

Мұндай кезде  жабырқап қаласың, – деді 
Гүлсара Шүйтенова.

 Осылай әңгімелесіп отырғанымызда 
телефонға жедел шақырту келіп түсті. 
Сөйтіп, біздің бір күндік бірлесіп ат-
қаруды көздеген кезекшілгіміз бас талып 
кетті. Қалам-дәптерімізді қолы мызға 
алып, фельдшердің соңынан ердік. 
Көмек қан қысымы көтеріліп, жүрегі 
ауы ратын егде тартқан кісіге қажет 
болды. Діттеген жерге он минутта жеткен 

жедел жәрдем қызметкерлері науқастың 
қан қысымын өлшеп, тамырына дәрі 
егіп жатты. Науқастың аталған дертпен 
ауырғанына бес жылдың көлемі болған. 
Ол кісіге сол уақытта қан қысымын 
қалыпқа келтіретін дәрі берілді. Баста 
жаны қысылып, мазасызданып, дәрігер 
көмегіне жүгініп отырған кісіні көзбен 
көргесін одан жағдайын сұрауға ынғай-
сыздандық. Алдымен өзіміздің қай 
жақтан келіп тұрғынымызды айтып, та-
ныс тырдық. Осылайша жедел жәрдем 
қызметіне қандай баға беретінін 
сұрадық. 

Әрдайым уақытылы келіп, көмек 
көрсететінін ақ халаттыларға алғыстан 
басқа айтары жоқ екенін жеткізді. 
Алайда, аты-жөнін газет бетінен оқы-
ғысы келмеді-ау. Бізге өзінің есімін 
жазбауға өтінді. Әрине мұндай жағдайда 

кімнің газетке шыққысы келеді дейсің. 
Бізде түсіністік танытып, деніне саулық 
тілеп, шығып кеттік.  

Мұндағы жұмыстың қарбаластығы 
сонша, бригада қызметкерлерінің түскі 
ас ішуге де уақыты жоқ. Соған қара-
мастан тұрғындардан түсетін шағым да 
жетерлік. Оған себеп көп. Оның ішін-
де аймақтағы атауы жоқ көшелер мен 
реттік нөмірі дұрыс емес үйлерді іздеу-
мен  уақыт өтіп кешігіп барады. Осы 

мә селе қиын дық тудыруда. Алайда, 
қазір жедел жәрдем көлігінің барлығына 
авто мат тандырылған «КӨМЕК» жүйе-
сі қонды рылған. Оның тиімділігі сон-
шалық көліктер бекетке қайта келіп 
әуре бол майды. Бағыттаушы диспетчер 
көлік тің қай жерде жүргенін компьютер 
арқылы анықтап, сол бойынша келесі 
шақыртуға жібереді. Осылайша уақыт 
үнемдейді әрі артық шығын болмайды. 
Мамандардың айтуынша, шақыртудың 
басым көпшілігі қан қысымына қатыс ты. 
Сондай-ақ облыс көлемінде жол кө лік 
оқиғасының көп орын алып жат қанын 
да баса айтты. Тіпті бір күнде бір  неше 
қайта шақыртулар да кездеседі екен. 

Бүгінде шалғайда орналасқан елді 
мекендерден түскен 1-3 санатты шақыру-
ларға дер кезінде көмек көрсетуде. 
Қазір облыс бойынша 9 тіректі бекет 

жұмыс істейді. Егер, шақырту түскен 
жер ауылдан қашықта болса, онда 
қоңырау ең жақын ауылдың дәрігері мен 
фельдшеріне бағытталады. 

Бір сәт өзімізді жедел жәрдем қыз-
меткері ретінде сезініп, олармен етене 
араласа келе абзал жандардың халыққа 
қызмет көрсетуі мен ұшырасқан қиын-
дықтарын, жұмыстарының өте ауыр 
екенін жүрекпен сезіндік. Өкінішке 
орай әлемді жайлаған пандемия індеті 
бұл сала қызметкерлерін де айналып 
өтпеді. Мәселен, былтыр кеудесін отқа 
тосқандай, аурудың қақ ортасында 
жүрген ақ халаттылардың арасынан 
коронавируспен 65 қызметкер ауырды. 
Сондай-ақ аталған дерттің салдарынан 
үш қызметкер өмірден өтті. Бүгінде 
дәрігерлер адам өмірін сақтап қалу үшін 
өз өмірлерін тәуекелге тігіп күн-түн 
демей жұмыс істеуде.

Ақмарал ОЛЖАБАЕВА,
Суреттер жедел жәрдем 
қызметкерлерінің жеке 

мұрағаттарынан алынды

Уақытпен санаспаЙтындаР

ҚАДІРІ АРТҚАН 
МАМАНДЫҚ

Иә, кенеттен орын алған алғашқы карантинге 
көпшілік  тосырқай қарады. Еркін өскен дала жұрты 
елді мекеннің өзінде ел аралап, өзге ауылдарға 
баруына жол жабылды. Қауіптің салдарын алғаш 
естігенде түрліше жорып, мысқылдай жауап қай-
тарғанмен, кейін мемлекет пәрменінен соң салмақты 
саралай алды. 

Жасыратыны жоқ, күрделі кезеңде бүгінгінің 
батырларын таныдық. Ол – ерлік білекпен емес, 
кең көңіл, кәсіби шеберлік арқылы көрінетінін 
дәлелдеген дәрігерлер. Індет бастау алған сәтте «ақ 
халатты абзал жандар» әрбір науқастың амандығын 
тілеп, жанұшыра жәрдем көрсетіп бақты. Күн-түн 
демей, жанында болып, жағдайдың жеңілдеуіне 
күш салды. Тіпті науқастар мен отбасының 
саулығы үшін айлап ауруханада түнеп, дерттің беті 
қайтқанша үзіліссіз жұмыс істегендер де бар. Себебі 
аз зерттелген вирус сол кезгі емнің ығына жығыла 
қоймаған еді. Салдарынан дәрігерлер өздері де 
індет жұқтырып, қызмет барысында жан тапсырған 
жанкешті ерлік те танытты. Сондықтан адамзат 
қадірін жете түсінген мамандық иелері індетпен 
күресте шешуші рөл атқарды деуге толық негіз бар. 

– Пандемия кезінде Сыр елінің дәрігерлері 
қызметін адал атқарып, көпке үлгі болды. Нау-
қастардың саны артқанына қарамастан қолда бар 
материалдық-техникалық базаны сәтті пайдаланып, 
кәсіби біліктілігі мен тәжірибесін көрсете алды. 
Сонымен қатар кәсіпкерлердің көмегі арқылы 
қол жеткізген дем алуға арналған құрылғылар 
науқастардың өмірін сақтап қалуға әсер етті. Қала 
әкімдігі мен еріктілер тарапынан көрсетілген кө-
мектер де айтарлықтай жеңілдік туғызды. Соның 
арқасында жағдай тұрақталып, бастапқыға қара-
ғанда шақыртулар саны азайды. Ал тұрғындар 
болса, оттегі баллондарын тасымалдауға көмектесіп, 
жұмыстың тоқтамауына сеп болды. Сондықтан 
азаматтардың амандығы – Сыр жұртшылығының 
ортақ жәрдемінің нәтижесі, – деді Қызылорда 
теміржол ауруханасының директоры Сұлтанбек 
Кенжебаев кезекті пікірінде. 

30 жылға жуық «Қызылорда облыстық жедел 
жәрдем стансасында» терапевт дәрігер болып 
қызмет атқарып келе жатқан Жанат Жұмалиев – 
пандемия кезінде індетпен бетпе-бет келген аза-
маттың бірі. Сала маманы коронавирус ушыққан 
шақта тәуліктік шақырту саны артып, науқастар 
қатары көбейгенмен дәрігерлер негізгі жұмыс 
дағдысынан айнымағанын жеткізді.

– Біз үшін әрбір науқастың өмірі қымбат. Сон-
дықтан пандемия кезінде қателесуге жол беріл мейді. 
Қандай да бір кедергі туындаса, дереу олқы  лықты 
түзетуге күш салып, жұмысқа кедергі келтір меуіне 
жағдай жасалды. Мәселен, індет жағдайында жұ мыс 
режимі, ем-дом шарасында үлкен өзгерістер орын 
алды. Тәуліктің басым бөлігін ауруханада өткіз-
геніміз бәріне мәлім. Науқастардың пандемияны 
ауыр өткеруі, қиналуы бізге де оңай емес. Сол үшін 
күні-түні еңбек етіп, қолдан келген көмекті көрсеттік. 
Бұрын-соңды мұндай көлемде емдік шарасын жасау, 
балалар мен жүкті әйелдерді емдеу секілді тәжірибе 
кемшін еді. Осы тұрғыда пандемия медицина саласы 
қызметкерлеріне үлкен сынақ әрі кәсіби мектепке 
айналды, – деді Жанат Жұмалиев. 

Шынында, бүгінде ахуалдың оңалуы – дәрі-
герлер мен жанашыр жандардың ортақ жеңісі. 
Сондықтан медицина қызметкерлеріне айтылар 
алғыс пен құрметтің орны ерек. Мемлекет те жағдай 
саябырсыған сәтте індетпен күресте алдыңғы шепте 
жүрген медицина қызметкерлеріне үстемақы төлеп, 
түрлі марапат тапсырып, лайықты бағалауды қолға 
алды. Алайда дәрігерлерге арналған ең үлкен 
құрмет пен баға халықтың шынайы ризашылығы 
болғаны белгілі. 

МЕЙІРІМГЕ ЖҰМСАЛҒАН 
МИЛЛИОНДАР

Кім-кімде болмасын, қиын сәтте сыналады 
емес пе? Аймақтағы кәсіпкерлер де ел басына күн 
туған шақта кісілігін көрсетуге асықты. «Басыма 
түспеді» деп, шет жүрген, «қатысым шамалы» 
деп, қашқақтаған ешбірі жоқ. Бәрі бірдей жұмыла 
көтерді, жабыла еңсерді. Бірі хал үстіндегі науқасқа 
оттегі құрылғысымен көмектессе, енді бірі қажетті 
тасымал мен дәрігерлерге ыстық тамақ, жатын 
орынды қамтамасыз етуді мойынға алды. Әйтеуір, 
«ел саулығы – өз саулығым» деп түсінгеннен болар, 
ажал аузындағы науқасқа араша болуға қолында 
барын аямаған анық.

Мәселен, індетпен күреске «Абай-Дәулет» 
ЖШС басшысы Мұрат Сәрсенбаев 3 млн 200 мың 
теңге, «Жан-Арай» ЖШС директоры Бағдаулет 
Мақашев 3 млн теңге бөлсе, «Өмірзақ» ЖШС 2 млн 
теңге көлемінде қаржылай жәрдемдескен. Бұған 
қоса, «Мағжан и К» компаниясының басшысы 
Мағжан Ералиев 700 дана оттегі баллонымен және 
арнайы 50 дана қорғаныш киімін, «Авто-Лидер 
Қызылорда» ЖШС директоры Нұрболат Ибраев 2 
оттегі конденсаторын ауруханаға сыйға тарқан. 

– Әлемді шарпыған пандемия Қазақстанды да 
айналып өтпегенін білеміз. Осындай сын сәтте шаһар 
кәсіпкерлері науқастарға көмек көрсетуді жүйелі 
қолға алды. Қала әкімдігі мен денсаулық сақтау 
мекемелерімен бірлесіп, қажетті құрылғылардың 
санын, жеткізу мерзімін нақтылап, мүмкіндігінше 
жәрдем беруге талпындық. Әрине, елішілік жолдар 
мен халықаралық шекара уақытша жабылғандықтан 
кейбір медициналық құрылғыларды жеткізуде 
кедергілер болғаны рас. Алайда ол мәселе де оң 
шешім тауып, сәтті жүзеге асты, – деді «Авто-Лидер 
Қызылорда» ЖШС директоры Нұрболат Ибраев.

Сонымен қатар ізгі істің басы-қасында бол ған 
«Ақтөбе и К» 700 дана, «Жомарт» қоғамдық қоры-
ның еріктілері 60 дана, «Сыбаға» ЖШС 40 дана оттегі 
баллонын, «Азамат» ЖШС 3 дана оттегі концентра  тын 
ауруханаға табыстаған. Ал «Кореана», «Тондемун» 
дәмханасы ұжымдары медици на қызметкерлері мен 
блок-бекеттегі қыз меткерлерді және аз қамтыл ған 
отбасыға азық-түлік қоржындарын үлестірсе, «Bella 
Vista» кешені, «Қызылорда», «Бәйтерек», «Арбат», 
«Selena star» қонақ үйілері дәрігерлердің демалуы на 
арнап орын әзірледі. 

«ҚОЛ ЖҰМЫЛМАЙ — 
ЖЫЛЫНБАЙДЫ»

Расында, індеттің салқынын қазақ қоғамы 
ауыр өткерді. Баласын жоқтаған ана, жақынын 
аза тұтқан бауырдың үні ұлы далада жаңғырып 
жатқандай сезілетін. Тәж-тажалдың уысына 
ілінген қаншама зиялы қауым, жақсы мен 
жайсаңның есімін білгенде де көптің күрсінісінде 
шек болмады. Тіпті дерттің асқынған шағында 
күнара қаралы хабарды естіген халық еңсесі түсіп, 
аза тұтты. Оның үстіне дүние салған науқастың 
жерлеу рәсіміне қатысатын адам санын шектеу, 
жақынға көңіл айтып, шаңыраққа бас сұға алмау 
«жараға тұз сепкеннен» кем емес еді. Алғашында 
құдайы асқа жасырынып барған үлкен буын, 
кейін қазаға қоңырау шалып, қайыр айтып, үйден 
«бет сипайтын» болды. Амал не, індеттің әлпетін 
көрген жұрт, бір-біріне өкпе артпады...

Осындай сәтте жадау көңілге медеу болған 
оқиға – көп болып қайырымдылыққа ұмтылу, 
жақсылық жасауға талпыну. Нәубеттің бетін қай-
тару үшін жанындағы бауырға, жақындағы көршіге 
қол ұшын беріп, жәрдемдесу көбейді. Азаматтар 
мұқтаж жандарға азық-түлік, дәрі-дәрмек апарып, 

алғысын алды. Жер-жерде қайырымдылық акция-
лары өтіп, қажетті медициналық құрал-жаб-
дықтар мен дәрі-дәрмектер ауруханаларға тегін 
таратылды. 

Жомарт кәсіпкерлерді айтпағанда, әзер жан 
бағып отырған бұқара халық та қолында барды 
бөлісіп, жақсылыққа қарымта қайтарды. Ең 
азы, блок-бекетте қызметте тұрған әскерилер 
мен дәрігерлерге тамақ тасып, «қарлығаштың 
қанатымен су сепкендей» игі іске үлес қосуға 
әрекет жасады. Мұның өзі қазақтың талай 
зобалаңнан аман алып шыққан адалдығы, даладай 
пейілі, жомарт жүрегі санадан, тектен өшпегенін 
көрсетсе керек.

Қиын сәтте халыққа көмек қолын созған 
белсенділер қатарында Айнұр Құлмырзаева 
да бар. Одан пандемияда білек сыбана көмек 
көрсетуінің себебін сұрағанымызда анасымен 
тағдырлас жандарға деген ықылас пен адамдарды 
індеттен арашалауға деген ұмтылыс екенін 
аңғартты:

– Анам науқастанып, оттегі қажет кезде 
шарасыз болдық. Сол сәтте «Оттегі баллонын 
қайдан табамыз?», «Қалаға қалай жеткіземіз?» 
деген сауалмен таң атырғаным есімде. Дегенмен 
көп ұзамай анам ем алып жатқан ауруханаға 
кәсіпкерлер оттегі құрылғысын сыйға тартты 
деген хабар келді. Сол сәтте қуаныштан көзімнен 
жас қалай ыршып кеткенін байқамай қалдым. 
Қазір ойласам, сол кездегі азаматтардың 
жомарттығы, адамгершілігінің арқасында менің 
анам ғана емес, жүздеген науқас қайта өмірге 
келген екен. «Тас түскен жеріне ауыр» дейді емес 
пе, сол секілді қиындық өз басыңа келгенде ғана 
оның өлшемін, салмағын сезінеді екенсің. Менің 
өзгелерге көмекке ұмтылуыма да сол азапты 
күндерді басымнан өткеруім себеп болды. Сонда 
барып өзгелерге көмек қолын созу ең үлкен бақыт 
екенін сезіндім, – деді Айнұр. 

Орайы келгенде айта кетейік, пандемия 
кезінде Қызылорда қаласы әкімдігі тарапынан 
қала аумағындағы емханаларға қосымша көмек 
ретінде 30-ға жуық қызметтік көлік қызмет 
көрсеткен. Медицина мамандары бекітілген 
көліктер жедел жәрдем мен оттегі баллондарын 
тасымалдауға таптырмас көмек болғанын 
жеткізген еді. 

ЖАСТАР – ЖАҚСЫЛЫҚ 
ЖӘРДЕМШІСІ

Пандемия ұғындырған тағы бір ұстаным – 
ұрпақ сабақтастығы, буынаралық түсіністік. Яғни 
еріктілер жылымен қатар келген індетте жас буын 
ортақ мүддеге жұмылып, ерікті түрде әрекет етті. 
Қоғамдық қор мен жастар орталығының өкілдері 
қала аумағындағы ауруханаларға кезек-кезек 
оттегі баллонын апарып, медициналық қорғаныш 
құралдарын үлестіру, залалсызданыру, дәрігерлерге 
көмек  көрсету секілді жұмыстарды атқарған еді. 
Себебі салмағы ондаған келіні құрайтын оттегі 
баллонын ары-бері тасымалдау мен бетперде 
таратуға жалғыз адам аздық етеді. Оның үстіне 
медицина мекемесінің мамандары да жетіспейтін. 
Сондықтан жастар орталығы күнделікті көмек 
көрсетуге үндеу салып, жастардың басын қосқан. 
Әлеуметтік желі арқылы жариялаған хабарлама 
нәтиже беріп, жобаға атсалысушылардың саны 
күннен-күнге артып, жиылған жігіттер ауру-
ханадағы оттегі баллондарын қайта толтыру, 
тасымалдауға қол ұшын берген екен.

– Сыр жастары әлеуметтік көмекке атсалысуға 
қашан да дайын. Коронавирус індеті өршіген кезде 

көшеде бетперде тарату, залалсызданыру жұмысына 
жәрдемдесу, мұқтаж жандарға азық-түлік жеткізу 
секілді қайырымды істерге белсенді араласа білді. 
Қаладағы көлік тізгіндеген еріктілер де жобаға 
қатысуға ықылас білдіріп, артылған сенімнің 
үдесінен шыққанын айтып өткім келеді. Сондықтан 
бүгінгі ахуалдың көрсеткішіне ұйымшыл жастар 
бірлігі сеп болды деуге болады. Сыр елінің жастары 
бір-біріне көмек қолын созып, қиын сәтте бірге 
болса, алынбайтын қамал жоқ екеніне толық дәлел, 
– деді «Жылы жүрек жастар» қоғамдық қорының 
төрағасы Сағатбек Қуанышбайұлы.

Сын сәттегі жақсылықты тек кәсіпкер мен 
бел сенділерден іздеу сыңаржақ болар. Билік те 
халық тың ахуалын назарға алып, қолдан келер 
көмекті үйлестіруге тырысты. Әлеуметтік желіде 
үлкен резонанс тудырған 42500 теңге көлеміндегі 
әлеуметтік көмек, несие мәселесі, салық жеңілдігі 
азаматтарды тығырықтан алып шығудың бір амалы 
еді. Сондай-ақ «Nur Otan» партиясы да аз қамтылған 
отбасыларға қаржылай қолдау білдіріп, «Birgemiz» 
қоры бойынша қаржы жинаған-тұғын. 

Сонымен қатар үкімет кәсіпкерге кедергісіз 
жұмыс жасауға мүмкіндік қарастыруда. Карантинде 
кәсібі тұралаған азаматтардың несиесін төлеу 
мерзімін шегеріп, тіпті 2020 жылдың 1 қаңтарынан 
бастап шағын кәсіпкерлік нысандарын тексеруге, 
профилактикалық бақылауға және қадағалауға үш 
жылға дейін мораторий жарияланды. Мұндай көмек 
ел экономикасының аяққа тұруына жасалған ең 
маңызды қадам екені анық. 

P.S. Уақытпен санаспай, көмек көрсетуге 
барын салған азаматтардың бұл ұмтылысы келе-
шекке сенім, жастарға күш сыйлайтыны сөзсіз. Бұл 
да болса күрделі кезеңде бірлігін танытып, қиын 
шақта жұмыла білген елдің індетті жеңер күні 
де алыс емес екенін ұғынғаны. Тек бірлік бекем, 
ынтымақ асқақ болса, еңсермес шың, алынбас 
қамал жоқ. Осындайда алып Абайдың бүгінмен 
ұштасқан ұстанымы еріксіз ойға оралады: 

«Жау жабылса, бұзылмас жан көрмедім,
Артық жолдас таппадым татулықтан».  

Ақмешіт АптАлығы

ҰЛТТЫҚ ҚАУІПСІЗДІКТІ 
БҰЗҒАН РЕДАКЦИЯ

Бейсенбіде Гонконг полициясы қаладағы  
«Apple Daily» газетінің офисін қылмыс орны деп 
танып, 500 құқық қорғау органының қызметкері 
басшылық пен редакторды қамауға алған. Одан 
бөлек, редак циядағы барлық журналистік жазба-
ларды ұлттық қауіпсіздік туралы заңнамаға 
байланысты тәркілеген. Осыған байланысты  
CNN арнасында тілші Эрик Ченгтің «Гонконг 
поли циясы «Apple Daily» жаңалықтар газетінің 
редак торлары мен басшыларын ұлттық қауіпсіз-
дік заңына сәйкес қамауға алып, редакцияны 
қылмыс орны деп жариялады» атты мақаласы 
жарық көрді.

Apple Daily редакциясы компанияның бас дирек-
торы Чунг Ким Хунг, операциялық директор Чоу 
Тат Куэн мен бас редактор Райан Лоу және оның 
орынбасары қамауға алынғанын мәлімдеді. Редакция-
ның хабарлауынша, оларға шетелдік күштермен сөз 
байласу арқылы ұлттық қауіпсіздік заңнамасын бұзды 
деген айып тағылған. Бұл елде өткен жылы Пекинге 
қарсы көтеріліске, бөлініп шығуға және диверсияға 
тыйым салатын ауқымды заң қабылданған еді.

Гонконгтың қауіпсіздік министрі бұл істің сөз 
байласуға байланысты екенін, полиция қазіргі таңда 
ұлтқа қауіп төндіретін қылмыс жасап жатқан журна-
листерге қарсы рейд жұмыстарын жүргізіп жатқанын 
мәлімдеген. 

Ұлттық қауіпсіздік полициясының аға басқарушысы 
Стив Ли компанияның 18 млн гонконгтық доллар 
тұратын акциялары әзірге тоқтатылғанын айтты.

Гонконг басшылығы полицияға ұлттық қауіпсіз-
дікті бұзған бес «компания директорын» қамауға алу 
және журналистік жазбаларын тәркілеу туралы ордер 
жариялағанын растап отыр. 

Стив Ли бірінші рейдтен соң редакцияның қылмыс 
орны деп танылғанын және журналистердің телефон, 
ноутбук, компьютер секілді заттары тексеріліп 
жатқанын айтты. Ал «Apple Daily-дың» желіде жария-
лаған суретінен полицияның электронды заттарды 
тексеріп жатқанын көруге болады.

Қазіргі таңда полиция редакцияның «ұлттық 
қауіпсіз дікке қауіп төндіру үшін шетелдік күштермен 
және сыртқы элементтермен жасасқан келіссөздерін» 
зерттеп жатыр деп жазады арна өз материалында. 
Стив Ли бұл редакция 2019 жылдан бері өзге елдің 
биліктерін Қытай билігі мен Гонконгқа қарсы санкция 
жариялауға шақырған материалдар жариялап келгенін 
айтады.

Сондай-ақ ол өзге басылымдарға мұндай мақала-
ларды қажеттілік болмаған жағдайда жарияламауды, 
заңсыз болса қамауға алынатындарын ескертті.

Бұған дейін Қытай мен өзге материктердің шие-
ленісінің символы болған медиамагнат Лай қазір 
ұлттық қауіпсіздік заңы бойынша түрмеге қамалған. 
Ол 2019 жылғы көтеріліс кезінде заңсыз жиындарға 
қатысты деген айып бойынша жауапқа тартылды. 

Ли өз кезегінде бұл жауапқа тарту редакцияға 
қарсы емес, заңды бұзған белгілі топты қамауға алу 
мақсатында жасалғанын, Гонконг билігі БАҚ бостан-
дығын қадірлейтінін айтты.

Қала басшысы Кэрри Лэм де Гонконгта ұлттық 
қауіпсіздік заңына қарамастан тұрғындардың сөз бен 
баспасөз еркіндігіне рұқсаты бар екенін, бірақ орын 
алған істің заңды екенін алға тартып отыр.

Ұлттық қауіпсіздік полициясы баспасөзге ешқан-
дай қысым көрсетілмейтінін, бұл редакция тек 
журналистік қызметпен айналыспағанын мәлімдеуде. 
«Біздің журналистика саласына ешқандай қысым 
көрсетуді көздеп отырмағанымызды түсініңіздер. Біз 
өз мансабын пайдаланып, ұлттық қауіпсіздікке зиянын 
тигізгісі келгендерді ғана жауапқа тартамыз», – деп 
мәлімдеді ұлттық қауіпсіздік полициясының баспасөз 
хатшысы.

Дегенмен сарапшылар БАҚ-қа қысым көрсетіліп 
жатыр деп алаңдап отыр. Себебі бұған дейін 2019 
жыл ғы көтерілістен репортаж дайындау кезінде «Radio 
Television Hong Kong» редакциясының продюсері жол 
ережесін бұзды деген айыппен жауапқа тартылған. 
Одан бөлек баспасөз еркіндігін алға тартып жүрген 
«Шекарасыз репортер» ғаламдық ұйымы Гонконг 
БАҚ бостандығы бойынша 180 елдің 80-орнында 
тұрғанын, нәтиже көңіл көншітпейтінін айтуда. Себебі 
2002 жылы 138 елдің арасында Гонконгтағы баспасөз 
еркіндігі 18 орында деп бағаланған.

Түпнұсқадан аударып, шолу жасаған 
Аслан НҰРАЗҒАЛИ

Әбігер

Әлем

Қасиетті Сыр топырағы жыраулар мен күміс 
көмей әншілерге кенде емес. Олар атадан балаға 
мұра болып келе жатқан жыр-термені кейінгі 
ұрпаққа табыстай білді. Бабадан қалған қасиетті 
өнерді дәріптеп, Сыр сүлейлерінің шығармалары 
мен өсиет-термелерін бүгінге жеткізді. 

«Аралдың табанынан су кеткенмен, халқының 
жүрегінен жыр кеткен жоқ» деп жырлаған 
Бекұзақ Тәңірбергенов есімі өңір жұртшылығына 
етене таныс. Осы екі ауыз жалынды жыры бүкіл 
тыңдаушы көрерменді тебірентіп, жүрегін елжі-
ретті. Қазір бұл жыр Арал халқының ұранына 
айналды десек те болады. 

Бекұзақ Жақсанұлының туған жері – Арал 
топырағы. Сондағы Шижаға ауылдық  кеңесінде 
малшы-шопан әрі өнерлі отбасында дүниеге 
келген. Бұл аймақтың басқа жерге қарағанда 
ұқсамайтын өзіндік сыры бар. Басқасын айтпа-
ғанда, осы өңірде көнекөз орындаушы, жырау-
термешілер көп. Олардың бір ерекшелігі, мақам-
дары әртүрлі. Тіпті орындау шеберліктері де 
бір-біріне ұқсамайды. Ұрпақтан ұрпаққа 
дарыған текті өнердің құдіреті Бекұзақ 
ақынды да айналып өтпепті. Әкесі Жақсан 
жыраулық өнерді бұрыннан ұстанып, 
халық ара сында жыр айтып жүрген. 
Атадан балаға мұра болып келе жатқан 
жыраулық өнер  Бекұзаққа да дарыса 
керек. «Бала естігенін емес, көзбен 
көргенін істейді» демекші жастайынан 
әкесінен домбыра тартып, ән-жыр 
айтуды үйреніп өсті. Есейе келе өзі өлең 
шығарып, мектеп, ауыл сахналарында 
өнер көрсете бастады. Аудандық қөркем 
өнерпаздар байқауына қатысып, жүлделі 
орындарды иеленді. Көп ұзамай аудандық 
мәдениет үйіне қызметке тұрып, сан қырлы 
өнерпаз екенін танытты.

Кейіпкеріміз ақындығымен қатар  саз-
гер, әнші, домбырашы, термеші әрі тамаша 
актер бола білген жан. «Жігітке жеті өнер де 
аз» деген тәмсіл осыдан қалса керек. Бір бойынан 
қаншама талантты байқауға болады. Соның ішінде 
ол суырып-салма ақындығымен оза шауып, қалың 
жұрттың ыстық ықыласына бөленіп, көзайымына 
айналды. Ол 1987 жылы облыстық ақындар 
айтысына қатысып, жүлделі орынға ие болды. 
1988 жылы Алматыда өткен республикалық 
телеайтыста бас жүлдені жеңіп алып, Сыр елінің 
мәртебесін биіктетті. Ол аудандық мәдениет үйі 
жанындағы Нұртуған Кенжеғұл атындағы жырау-
термешілер мектебінен дәріс алған өнерпаздарға 
өзінің өнерін үйретіп жүрді. Бір жағынан Қазанғап 
атындағы халық ұлт аспаптар оркестрінің мүшесі 
болып, халық әндерін орындады.

Ол өзінің білімін жан-жақты жетілдіру үшін 
түрлі ақындардың шығармаларын оқи отырып, 
айтыс өнеріне бейімделді. Оның қыр-сырын жетік 
меңгеріп, ақындар айтысында Арал аймағының 
экологиялық тағдырын, бұқара халықтың әлеумет-
тік-экономикалық дағдарысын жырлап отырды. 
Мәселен, оны Сырдария ауданынан Серік Өтеуов 
пен Арал ауданынан Бекұзақ Тәңірбергеновтің 
айтысындағы үзіндіден аңғаруға болады. 

Серік:
Ал, Бекұзақ, көз жеткендей арманыңа,
Қарайсың, қырандай-ақ жан-жағыңа.
Еліміз экология білесің ғой,
Ауырды деп есітіп ем, қалың қалай?
Құлашымды кеңге мен жайып өтем,
Жырыммен, жүрекпенен байып өтем.
Сұрасам жағдайыңды, Бекұзақжан,
Айтшы өзің соның бәрі айып па екен?
Бекұзақ:
Отырсын әңгімені анық тіліп,       -
Көретін күнімізді жарық білед.

Жағдайды көп сұрап сен не қыласың,
Деп айтам мына отырған халық білед.
Өнерді мен халқыма беріп жүрмін,
 
Қайда жақсы болса мен еріп жүрмін.
Экология деген әңгімені айтпа маған,
Барлығында мына мен жеңіп жүрмін, – деп 

жырлайды. 
Белгілі жырау Алмас Алматов айтқандай, 

расымен текті өнер кез келген адамға қонбайды. 
Оның киесі де, иесі де болады. 

Жыраулық өнердің де қыр-
сыры жетерлік. Ұзақ дас-
танды әп-сәтте жаттап 
алу үшін мықты зерде 
қажет. Осындай 

текті өнерді бойына дарытқан ақынның жеткен 
жетістіктері де аз емес. Бекұзақтың өнерінің 
өрлеуіне бабасы Нұртуған шайыр, әкесі Жақсан 
жыршы, ұста зы – айтыстың ақтаңгері Әбілхан 
Махановтың шығармашылық ықпалы зор. 

«Ніл дариядан таппаған жауһарды Сырдариядан 
табасың» дегендей, Сыр топырағы – қазақтың 
ақберенін айқасқа кезеген баһадүр батырлармен 
бірге, алаш абыройын жырмен әлемге асқақтатқан 
шайыр-жыршылардың, сүлей, ақындардың мекені. 
Елімізде жырдың қадір-қасиетін түсінетін жандар 
барда сүлейлер мұрасының ұмытылуы әсте мүмкін 
емес. Дегенмен, отты жыр ұрпағы жанына жақын 
тұтса ғана өміршең болары анық. 

Артына өшпес із қалдырған өнер иесі жан-
жары Жаңагүлмен екі қыз, бір ұлды тәрбиел, 
жеткізді. Әсіресе ұлы Ұлықбектен үлкен үміт 
күтті. «Атадан ұл туса игі, ата жолын қуса 
игі!» дегендей Ұлықбек нағыз атаға тартып 
туған ұл болды. Әкенің қанымен дарыған өнері 
жалғасын тапты, арман-тілегі орындалды. Ол 
бүгінде жас ақындардың аудандық, облыстық, 
республикалық мүшәйрасында жүлделі орын-
дардан көрініп, поэзия әлеміне өз есімін 
қалыптастырып үлгерді. Қазіргі кезде қалалық 
мәдениет үйінің көркемдік жетекшісі қызметінде 
жүр. Отбасында жары Әйгерім екеуі бір қыз, бір 
ұлды тәрбиелеп отыр. 

Өнердің арда тұлғасы елімізге белгілі айтыс, 
жазба ақын, жазушылар Махамбетқали Тұрсанов, 
Ниятолла Раманқұлов, Серік Ыдырысов, Лена 
Әбдіхалықова, Асқар Кіребаев, Әнес Нарымбетов, 
Мешітбай Құттықов, Айжарық Сәдібековпен 
тағы да басқа өнер адамдарымен етене араласып,  
жақсы қарым-қатынаста болды.

– Бекұзақ туралы еске алсам, оның мына бір 
қимас қылығы көз алдыма келіп тұра қалады. 
Шамасы 2001 жылдың күз айы болуы керек. Бір 
күні кеште Бекұзақ үйге келіп мені құшақтап: 
«Аға, мен шаршаңқырап жүрмін. Бүгін бір өзің-
мен еркін әңгімелесіп, сырласып, әніңді, күйіңді 
тыңдайын, сосын қасыңа өзіңді құшақтап жатып 
қонып шығайын деп келдім, рұқсат болса», – 
деп қиылып тұр. Мен ұшып тұрып тебірене: 

Оу, айналайын, сұңқарым! Рұқсат сұрағаны 
несі, ағаңның үйі – өз үйің, өлең-төсегің емес 
пе? Кел, кел! – деп құшақтап төрге шығардым. 
Базекең де дереу дастархан жайып, қазанға ет 
салып, қонақжайлығын жасады. Дәмді астан 
соң екеуміз бір оңаша бөлмеде еркін отырып 
сыр-сұхбатымызды бастадық. Бекұзақ көбіне өзі 
сөйлеп, өзі бастап отырды. Сондағы оның көп 
айтқаны – киелі өнердегі әттеген-айлар, бұралаңы 
көп өмір, ондағы шынайы және күндікшіл дос-
тар туралы толғаныстар болды. Осы оқиға еске 
түскенде «Қайран, Бекұзағым, өрелі өміріңнің 
қысқа екенін, мына фәни дүниеден мәңгі-бақи 
дүниеге аттанар сапарыңның жақын қал ға-
нын сезіп бой жазып жүрген екенсің ғой» – деп 
толғанамын. Әсіресе Бекұзақтың жан-жақ-
ты өнері мен оның адам танитын ақжайлау 
бауырмалдығы баурап алып, жақын сыйлас-
достықта аға-іні болып кеттік. Әттең әлі де талай 
сын кезеңде бәйгеде суырылып алға шығар 
азамат еді. Алланың жазуына не шара. Білдірмей 
жабысқан ауыр сырқаттан 2002 жылы 44 жасында 
өмірден өтті. «Қош, жарық дүние!» – деп, қия 
алмай артына қарап қалдық. Қайран, Бекұзағым-
ай, – деп күйші-композитор, жыршы-ақын Мұрат 
Сыдықов қимастықпен еске алды. 

Бүгінде Бекұзақ Жақсанұлын үлгі тұтып, 
өнеріне еліктеген шәкірттері еліміздің түкпір-
түкпірінде жүр. Олар Бекұзақ деген есімді елге 
таратып, жырын айтып, өнерін насихаттауда. 
Демек, өнер иесінің жыры уақыт өткен сайын 
жаңғырып, жадымызда түлей бермек.

Ақмарал ОЛЖАБАЕВА
 

Мемлекеттің басты байлығы 
адам десек, әрбіріміздің 

саулығымызды бақылайтын 
ақ халатты абзал жандар. 

«Еңбексүйгіш елдің еңсесі биік» 
дейді халық даналығы. Бұл 

тұрғыдан келгенде біліктілік пен 
шыдамдылықты қатар талап ететін 

жауапты мамандық иелерінің бәсі 
биік. Әсіресе, медицина жүгі ауыр 

саланың бірі. Оның ерекшелігі 
сол, дәрігердің жұмыс барысында 

ешқашан қателесуге болмайды. 
Сондықтан олар ұдайы тәжірибелік 

білімін жетілдіріп, 
ізденіс үстінде болады. 

Аурудың жақсысы жоқ. Жаныңа 
батқан сәтте емін іздеуге кірісетін 
қасиет бізге ғана тиесілі. Адамның 
өмірі мен денінің саулығына тікелей 
қатысы бар дәрігерлер қауымының 
алдына сырқат жандар емімен қоса 
қамқорлықты сезінгісі келіп, сеніммен 
барады. Сананы ақша билеп, соған 
ғана тәуелді болып тұрған мына 
алмағайып заманда денсаулықты ғана 
сатып ала алмайсың. Ағзада кінәрат 
туындап, денсаулыққа шипа іздесең 
тек дәрігерге ғана барып, еміне жүгіне 
аласың.

Медицина күні қарсаныңда сөз 
еткелі отырған кейіпкеріміз Дархан 
Әлкенов өз міндетіне жауапкер-
шілікпен қарайтын мейіргер. Ол 
Қызылорда қаласында «Өркениет» 
медициналық колледжін бітіреді. 
Уақыт жоғалтпай әкесінің «Отан 
алдындағы борышыңды өтеп кел» 
деген сөзіне қарсы шықпай Шымкент 
қаласына әскерге аттанады. Ел қорғау 

ердің ісі екенін түсінген Дархан бір 
жыл әскерде болып, әскер еліміздің 
берік қалқаны оны нық ұстап тұру 
қасиетті борыш қана емес, сондай-ақ 
зор мәртебе екенін түсінеді. 

Әскерден оралған сарбаз арман 
қуып Нұр-Сұлтан қаласына барады. 
Бас қалада Ұлттық онкологиялық 
орталыққа жұмысқа орналасады. Онда 
жүріп шетелдік дәрігерлермен тәжі-
рибе алмасады. 2019 жылы Мәскеу 
қаласындағы Блохин университетінің 
ғалымдарынан дәріс алады. 

– Дәрігер мамандығының қыр-
сырын қанығып, анық сол жолды 
таңдау үшін үлкен жүрек керек. Ақ 
халатты киіп алу шарт емес, әрбір 
дәрігер адам өмірінің арашасы 
екендігін білуге тиіс, – дейді 
Дарханның өзі. 

Нұр-Сұлтан қаласында еңбек етіп 
жүрген жас маман өткен жылы елімізде 
пандемия ушыққан тұста туған жерге 
келіп, қызмет етуді мақсат етеді. Ол 
«Diaverum» гемодиализ орталығына 
жұмысқа орналасады. Бүгінде 

осын да аға мейіргер. Гемодиализ орта-
лығы 2011 жылы ашылған. Орталық 
залы шетелдің заманауи құралдарымен 
жабдықталған. Мұнда 60 аппарат бір 
мезгілде ем алушыларға қосылады. 
Аппарат көмегіне облыс бойынша 200-
ден аса науқас жүгінеді. Орталықта 
75 медицинаның білікті мамандары 
қызмет көрсетеді. Мейіргер Дархан 
емделушілерге әрдайым мерейін төгіп 
жүреді. 

Қашанда жүзінен шуақ, жүрегінен 
мейірім төгіліп жүретін мейіргер 
Дарханға емделушілер үлкен сеніммен 
қарайды. Бір көргеннен-ақ оның бол-
мысынан қарапайымдылық, кіші-
пейілділік тәрізді қасиеттерді көріп, 
тәнті боласың. 

Дәл қазіргі таңдағы қиын шақ-
та дәрігерлер мен медицина қыз-

меткерлерінің қайсарлығына тәнті 
болып қана қоймай, оларды жан-жақты 
қолдай білуіміз де ауызбіршіліктің 
белгісі.

– Дәрігерлер үшін әрбір нау-
қастың өмірі қымбат. Мәселен, 
індет жағдайында жұмыс режимі, 
ем-дом шарасында үлкен өзгерістер 
орын алды. Тәуліктің басым бөлігін 
ауруханада өткіздік. Науқастардың 
пандемияны ауыр өткеруі, қиналуы 
бізге де оңай емес. Сол үшін күні-
түні еңбек етіп, қолдан келген 
көмекті жасадық. Пандемия ме-
дицина саласы қызметкерлеріне 
үлкен сынақ әрі кәсіби мектепке 
айналды. Аймақ тұр ғындарын сақ-
тық шарасын сақ тауға, өзінің және 
жақындарының денсаулығына мұ-
қият болуға ша қырамын, – дейді жас 
маман. 

Қанша сын айтылса да халық 
дәрігерлер қауымын ерекше құрмет 
тұтатыны шындық. Дәрігер болуды 
армандайтындар да көп. Алайда кез 
келген жан дәрігер бола алмайтыны 
анық. Себебі, олардың адам өміріне 
жауапкершілігі, жанашырлығы мен 
адалдығы маңызды. Дәрігер болатын 
жанға үлкен жүрек керек-ақ. Міне, 
бүгінгі біздің кейіпкеріміз – Дархан 
осындай үлкен жүректің иесі. Өмірдің 
талай өткелдерінен абыроймен өтті. 
Отбасында екі қызды тәрбиелеп 
өсірді. Өз ісіне шын берілді, сол 
мақсатта абырой биігінен түспей, 
қызметке адалдығын дәлелдеп келеді. 
Алдағы уақытта да халық арасында 
сыйлы болып, мамандығын мақтаныш 
ете беруіне бізде тілек білдірдік. 
Тәжірибелі дәрігердің еңбегі еселене 
берсін.

Жарасхан ҚУАНЫШБАЙҰЛЫ
Суретті түсірген 

Нұрболат НҰРЖАУБАЙ

медицина күніне орай

ӘКЕМЕ... 
Жүйрік ең нағыз көрсетпей кетер 

шаңын да,
Жиналды адал, аяулы достар жаныңда.
Осынау жырды арнадым, әке, өзіңе,
Сары ала күздің нұр жауып түрған 

таңында.
 
Ак жаңбырдайын түйдектеп сөзім 

түйілсін,
Алдымда талай кездесер әлі қиын сын.
Мұқалтпай өтем өзіңнен қалған 

қаламды,
Телегей теңіз шабытың маған 

бұйырсын.
 
Ішіңде кетті сырларың барлық 

ымдасқан,
Сырласың жұлдыз, мұңдасың болып 

түнгі аспан.
Кезінде, әке, жырыңмен бүкіл әніңді,
Қамкөңіл халқың ұйып бір мүлгіп 

тыңдасқан.
 
Бұл күнде сенің орныңды мендей ұл 

басқан,
Үзіліп қалған жалғанар сендік 

жыр-дастан.
Әкенің сырын серт ұстар ұлдың 

қолына,
Оралды қайтып ақсұңқар жырың 

қырды асқан.
 
Әке, мен сенің өмірлік мұраң — 

ұлыңмын,
Көңілден өшті қайғыға толы құлын күн.
Өмірді үлкен аламан бәйге деп жүрміз,
Ендеше менің келмейді ешбір сүрінгім.
 
Жырыма қуат көк аспан менен арай 

күн,
Мұқатпақ болған қайғыға күліп 

қараймын.
Өрт алау сенің нұр төккен күндей 

жырыңның,
Ешқашан сөнбес шуағы болып 

тараймын.
 
Ертеңгі күнім белгісіз, алда жол сағым,
Дамылдамаймын, келмейді талып, 

шаршағым.
Сақталған сырдың көбесін сөгіп, сол 

сырдан,
Бақ қонған жырдың маржан қып тізем 

моншағын.

Өнердің арда азаматы

дархан пейілді даРхан


